
I. HYRJE 
Ministria e Shëndetësisë dhe Mirëqenies Sociale për vitin 2025, administroi dhe menaxhoi fondet publike sipas gjashtë programeve të miratuara, si vijon:
1. Planifikim Menaxhim Administrimi;  

2. Shërbime të Kujdesit Shëndetësor Parësor;
3. Shërbime të Kujdesit Shëndetësor Dytësor;
4. Shërbime të Shëndetit Publik;
5. Përkujdesi Social;
6. Rehabilitimi i të Përndjekurve Politikë.

Realizimi i shpenzimeve të buxhetit për vitin 2025 për MSHMS është 99.4% ose 81.9 miliardë lekë (krahasuar me planin e korrektuar 82.4 miliardë lekë)

· Krahasuar me Buxhetin e Shtetit (832 miliardë lekë), buxheti faktik i MSHMS zë 12.5% (104.3 miliardë lekë duke përfshirë 22.4 miliardë lekë kontribute shëndetësore);
· Krahasuar me Produktin e Brendshëm Bruto (2.6 biliardë lekë), buxheti faktik i MSHMS është 3.9% (104.3 miliardë lekë duke përfshirë 22.4 miliardë lekë kontribute shëndetësore).
Tabela më poshtë paraqet ndarjen sipas programeve buxhetore:










në 000 lekë
	Titulli
	Emri i Programit
	Buxheti fillestar 2025
	Buxheti i korrektuar 2025
	Fakti 
	Realizimi %

	
	
	
	
	Viti 2025
	

	1110
	Planifikim Menaxhim Administrim
	467,313
	419,567
	414,213
	98.7%

	7220
	Shërbime të Kujdesit Shëndetësor Parësor
	6,836,799
	4,938,808
	4,931,557
	99.9%

	7330
	Shërbime të Kujdesit Shëndetësor Dytësor
	39,456,173
	42,377,409
	42,251,545
	99.7%

	7450
	Shërbime të Shëndetit Publik
	5,019,287
	4,521,891
	4,433,763
	98.1%

	10430
	Përkujdesi Social
	27,502,528
	28,680,569
	28,428,881
	99.1%

	1190
	Rehabilitimi i të përndjekurve politike
	1,448,051
	1,444,451
	1,440,659
	99.7%

	Totali i shpenzimeve
	80,730,151
	82,382,695
	81,900,620
	99.4%


Struktura e shpenzimeve sipas programeve paraqitet si më poshtë vijon:

	Titulli
	Emri i Programit
	Plan 2025 
%
	Plani i korrektuar 2025 %
	Fakti 
vitit 2025 %

	
	
	
	
	

	
	
	
	

	1110
	Planifikim Menaxhim Administrim
	0.6%
	0.5%
	0.5%

	7220
	Shërbime të Kujdesit Shëndetësor Parësor
	8.5%
	6%
	6%

	7330
	Shërbime të Kujdesit Shëndetësor Dytësor
	48.9%
	51.4%
	51.6%

	7450
	Shërbime të Shëndetit Publik
	6.2%
	5.5%
	5.4%

	10430
	Përkujdesi Social
	34.1%
	34.8%
	34.7%

	1190
	Rehabilitimi i të përndjekurve politike
	1.8%
	1.8%
	1.8%

	TOTALI
	100%
	100%
	100%


II. INFORMACION BUXHETOR I AGREGUAR

Buxheti fillestar i Ministrisë së Shëndetësisë dhe Mirëqenies Sociale ka qenë 80,730,151 mijë lekë. Gjatë vitit 2025, ky buxhet ka pasur një ndryshim, i paraqitur sa më poshtë vijon:
1. Me shkresën e MFE nr. 2640/1, datë 11.02.2025 është alokuar Fondi i Veçantë me vlerë 12,000 mijë lekë;
2. Me shkresën nr. 9326/78, datë 23.06.2025 protokolluar në MSHMS me nr. 2697/2 datë 15.07.2025 është bërë zbatimi i AN nr. 6, datë 11.06.2025 i cili ka pakësuar në vlerën 105,009 mijë lekë shenzimet kapitale ndërkohë për shpenzimet korente nuk ka pasur efekt financiar shtesë, por vetëm ndryshime mes programeve të MSHMS.
3. Me shkresën nr. 12932/1, datë 25.09.2025, protokolluar me tonën me nr. 3466/1, datë 26.09.2025 u alokua fondi prej 500 mijë lekë pë pagesë kalimitare.

4. Me shkresën nr. 14505/102, datë 06.11.2025, protokolluar me tonën me nr. 4180/3, datë 07.11.2025 është bërë zbatimi i AN nr. 10, datë 08.10.2025 i cili transferuar mes programeve 07450 dhe 10430 vlerën 16 milion lekë. 
5. Me shkresën e MF nr. 16184/3, datë 20.11.2025, protokolluar me tonën me nr. 4345/5, datë 21.11.2025 është zbatuar VKM nr. 683, datë 12.11.2025 për transferim mes programesh 07220-07330 me një vlerë transferte prej 200 milion lekësh. 
6. Me shkresën e MF nr. 16360/1, datë 21.11.2025, protokolluar me tonën me nr. 3622/3, datë 02.12.2025 janë transferuar mes programeve fond i veçantë, si edhe shtuar me një vlerë transferte 1,813 mijë lekë (prej të cilave janë shtuar 1,813 mijë lekë).
7. Me shkresën e MF nr. 18059/47, datë 29.12.2025, protokolluar me tonën me nr. 4345/5, datë 21.11.2025 është bërë zbatimi i AN nr. 11, datë 19.12.2025 i cili ka shtuar buxhetin për shpenzime korente në vlerën 1,217,271 mijë lekë. 
Duke e çuar buxhetin e korrektuar të MSHMS për periudhën raportuese në vlerën 82,382,695 mijë lekë. 

Gjatë vitit 2025, Ministria e Shëndetësisë dhe Mirëqenies Sociale ka bërë transferime brenda programeve, mes produkteve për të plotësuar nevojat e insitucioneve dhe për të pasur një përdorim eficent të fondeve buxhetore, transferim i cili paraqiten si më poshtë:

1. Me shkresën nr. 684/1, datë 08.04.2025 janë transferuar mes ISHP dhe OSHKSH Qendrore fondi prej 8,420 mijë lekë, për “Blerje Methadone”;
2. Me shkresën nr. 2331/1, datë 04.06.2025 janë transferuar 34 Bashkive fond në vlerën 101,223 mijë lekë për likujdimin e Vendimeve të Gjykatës për PAK;
3. Me shkresën nr. 2737, datë 02.07.2025 janë transferuar mes insitucioneve të shërbimit parësor, dytësor si edhe mes insitucioneve të shëndetit publik shpenzime operative dhe fond i veçantë, me një vlerë transferte 55,300 mijë lekë;
4. Me shkresën nr. 3125/1, datë 04.08.2025 janë transferuar mes insitucioneve të përkujdesit social shpenzime operative dhe fond i veçantë, me një vlerë transferte 12,416 mijë lekë;
5. Me shkresën nr. 2737, datë 02.07.2025 janë transferuar mes insitucioneve të shërbimit dytësor si edhe mes insitucioneve të shëndetit publik shpenzime operative dhe fond i veçantë, me një vlerë transferte 47,840 mijë lekë;
6. Me shkresën e MF nr. 14831/1, datë 23.10.2025, protokolluar me tonën me nr. 3902/2, datë 27.10.2025 është transferuar mes llogarive të AKKC fondi prej 240 mijë lekë;
7. Me shkresën e MF nr. 16033/1, datë 14.11.2025, protokolluar me tonën me nr. 1508/2, datë 20.11.2025 është transferuar mes llogarive të IIPP fondi prej 3 mijë lekë;
8. Me shkresën nr. 4478, datë 14.11.2025 janë transferuar mes insitucioneve të shërbimit dytësor si edhe mes insitucioneve të shëndetit publik shpenzime operative dhe fond i veçantë, me një vlerë transferte 55,073 mijë lekë;
9. Me shkresën nr. 2331/40, datë 14.11.2025 janë transferuar 48 Bashkive fond për pagesën e vendimeve të gjykatës, me një vlerë transferte 281,580 mijë lekë;
10. Me shkresën nr. 4180/8, datë 14.11.2025 janë transferuar mes insitucioneve të përkujdesit social fond për paga, sigurime shoqërore dhe shpenzime operative, me një vlerë transferte 20,376 mijë lekë.
*Numri faktik i punonjësve të sistemit të Ministrisë së Shëndetësisë dhe Mbrojtjes Sociale (referuar ligjit 115/2024, “Për buxhetin e vitit 2025”, i ndryshuar), është 4,202 nga 4,414 punonjës që është numri i planifikuar për grupin 13.

III. PERFORMANCA E TREGUESVE KYÇ TË PERFORMANCËS ME BAZË GJINORE, NË NIVEL PRODUKTI 

Në 2 prej programeve të MSHMS janë të paraqitur tregues performance me bazë gjinore, në nivel produkti, atë të Shëndetit Publik, a. Gra të depistuara për kancerin e gjirit dhe b. Gra të depistuara për kancerin e qafës së mitrës dhe në programin e Përkujdesit Social kemi një produkt a. Mbrojtje e veçantë nga shteti, për gratë e papuna, me tre apo më shumë fëmijë të moshës deri në 18 vjeç. 
Vlerat e realizimeve të këtyre produkteve janë paraqitur më poshtë sipas programeve respektive. Ndërkohë që tregues performance me bazë gjinore kemi në 5/6 programet e MSHMS. 
Për disa tregues si më poshtë:

· Jetëgjatësia mesatare e burrave;
· Jetëgjatësia mesatare e grave;
· Indeksi i vdekshmërisë foshnjore (për 1000 lindje të gjalla);
· Indeksi i vdekshmërisë foshnjore (femra) (për 1000 lindje të gjalla);
· Indeksi i vdekshmërisë amtare (për 100 000 lindje) 
të dhënat faktike merren nga botimi i INSTAT, i cili nuk është publikuar ende. 
IV. PERFORMANCA E BUXHETIT NË NIVEL PROGRAMI 
Një analizë më e detajuar e treguesve të monitorimit të buxhetit sipas programeve buxhetore paraqitet më poshtë:
I. PROGRAMI 01110 - PLANIFIKIM MENAXHIM ADMINISTRIM
Objektivat kryesore të këtij programi janë:

·  Arritja e 100% e angazhimeve kombëtare dhe ndërkombëtare; 

·  Plotësimi 100% i angazhimeve ligjore në fushën e shëndetësisë sipas matricës së projekt-akteve për vitin 2025.
Realizimi i shpenzimeve për vitit 2025 për këtë program përbën 1% të totalit të shpenzimeve të kësaj ministrie. 
Krahasuar me planin vjetor sipas zërave kryesor rezulton si më poshtë:

Shpenzime korente                  98.8%





            Shpenzime kapitale

 97.6%
Për arritjen e objektivave të këtij programi shërben produkti “Akte ligjore e nënligjore të miratuara”. 
Sasia e realizuar për vitin 2025 është 28 kundrejt 50 të parashikuara me një kosto prej 14,144,752 lekë/akt.
II. PROGRAMI 07220 - SHËRBIME TË KUJDESIT SHËNDETËSOR PARËSOR  
Objektivat kryesore të këtij programi janë:

· Përmirësimi i shërbimeve parandaluese dhe të diagnostikimit të hershëm të sëmundjeve;
· Plotësim i qendrave shëndetësore në masën 90% me infrastrukturën e nevojshme për funksionimin e sistemit të informacionit.
Realizimi i shpenzimeve për vitin 2025 për këtë program përbën 6% të totalit të shpenzimeve të kësaj ministrie. Krahasuar me planin vjetor për këtë program sipas zërave kryesore rezulton si më poshtë:







Shpenzime korente
99.9%
Shpenzime kapitale
98.5%

Për arritjen e objektivave të këtij programi, shërbejnë produktet:

· “Numri i vizitave në Kujdesin Shëndetësor Parësor”.

Sasia e realizuar për vitin 2025, është 7,386,940 vizita ose 84,195 vizita më shumë nga e njëjta periudhë e vitit të kaluar kundrejt 7,608,806 të parashikuara, me një kosto prej 128 lekë/vizitë.

Qendrat shëndetësore janë financuar përgjithsisht sipas planifikimit nga drejtoritë/degët e FSDKSH në vlerën 12,887,570 mijë lekë (ose rreth 99% e planit vjetor).

·  “Persona që përfitojnë check up”.

Për vitin 2025, veprimtaria e lidhur me financimin e kontratës koncensionare të kontrollit bazë për popullsinë nga 35 - 70 vjeç ka vijuar normalisht. Sasia e realizuar për vitin 2025 është 455,849 check-up kundrejt 475,000 të parashikuara, me një kosto prej 1,922 lekë/check-up.

· Lidhur me trajtimin e pacientëve me barna të listës së rimbursueshme:

Sasia e realizuar për vitin 2025 është 378,480 pacientë kundrejt 400,000 të parashikuar. Realizimi i pagesave për rimbursimin e barnave për periudhën 12 mujore është 12,304,983 mijë lekë, ose 98% e planit vjetor prej 12,600,000 mijë lekë, më pak nga plani në vlerën 295,017 mijë lekë.
Realizimi i pagesave për rimbursimin e fishave të diabetit për periudhën 12 mujore është 160,858 mijë lekë, ose 99 % e planit vjetor, më pak nga plani në vlerën 1,642 mijë lekë.

Realizimi i pagesave për rimbursimin e paketave të stomës për periudhën 12 mujore është 18,616 mijë lekë, ose 21 % e planit vjetor prej 87,500 mijë lekë.

Për periudhën Janar-Dhjetor 2025 e kanë ushtruar efektin e tyre dy lista barnash të rimbursuara: LBR 2024, e miratuar me VKM nr. 491, datë 24.07.2024 “Për miratimin e listës së barnave që rimbursohen nga Fondi i Sigurimit të Detyrueshëm të Kujdesit Shëndetësor dhe të masës së mbulimit të çmimit të tyre”, e cila ka hyrë në fuqi në 1 Gusht 2024, si dhe LBR e përditësuar për vitin 2025, e miratuar me VKM nr. 109, datë 19.02.2025, “Për një ndryshim në Vendimin nr. 491, datë 24.07.2024 të Këshillit të Ministrave ““Për miratimin e listës së barnave që rimbursohen nga Fondi i Sigurimit të Detyrueshëm të Kujdesit Shëndetësor dhe të masës së mbulimit të çmimit të tyre””.
-
Shpenzimet e planifikuara:
12,600 milionë lekë,

-
Shpenzimet e pranuara:
12,497 milionë lekë

-
Realizimi 99.2%, ose 103 milionë lekë më pak nga planifikimi.

Kanë përfituar barna të rimbursueshme 378,480 pacientë (me një kosto prej 7,773 lekë/pacientë), ose 6,595 pacientë më pak nga viti i kaluar. Ndërkohë, është rritur vlera mesatare për pacient me 7.4%.
Në shërbimin parësor, rimbursimi i rasteve të reja rezulton 122,122 mijë lekë me 93,627 raste dhe rimbursimi i rasteve me ndryshim të skemave të mjekimit rezulton 296,887 mijë lekë me 80,415 raste.

Në shërbimin spitalor rimbursimi i rasteve të reja rezulton 371,054 mijë lekë me 4,434 raste dhe rimbursimi i rasteve me ndryshim të skemave të mjekimit rezuton 64,000 mijë lekë me  1,203 raste.
Fisha të diabetit, me VKM nr. 492, datë 24.07.2024, përfituan përveç personat me Diabet Mellitus të grup moshës 0-25 vjeç dhe ≥ 65 vjeç, edhe invalidët e punës dhe personat me aftësi të kufizuar.

Gjatë vitit 2025 kanë përfituar fisha diabeti 60,482 pacientë, ose 2,971 pacientë më shumë nga e njëjta periudhë e vitit të kaluar, me rritje të rimbursimit për pacient me 4.33%.

Paketat e stomës, për periudhën nga hyrja në fuqi e Vendimit të Këshillit të Ministrave, e kanë përfituar 528 pacientë me vlerë totale të rimbursimit të pranuar, prej 23,479 mijë lekë (44.47 mijë lekë për pacient).
III. PROGRAMI 07330 - SHËRBIME TË KUJDESIT SHËNDETËSOR DYTËSOR 
Objektivi i këtij programi: 

· Ofrimi cilësor dhe gjithëpërfshirës i shërbimeve të kujdesit shëndetësor dytësor.
Objektivat e Shërbimit të Urgjencës Kombëtare, e cila prej vitit 2023 përfshihet në programin e Shërbimeve të kujdesit Dytësor janë:

· Ulja e kohës së përgjigjes së urgjencave mjekësore ndaj qytetarit për zonat urbane nga 18 min në vitin 2023 në 17 min në vitit 2025. 

· Plotësimi 100% i nevojave të qytetarëve për asistencë telefonike në rastet e ndihmës së shpejtë kur rrezikohet jeta e tyre. 

Realizimi i shpenzimeve për vitin 2025, për këtë program përbën 51.6 % të totalit të shpenzimeve të kësaj ministrie. 
Krahasuar me planin vjetor sipas zërave kryesorë rezulton si më poshtë:

Shpenzime korente

99.5%
Shpenzime kapitale

101.6%
Për realizimin e OBJEKTIVIT TË PARË, gjatë vitit 2025 shërbejnë këto produkte:
· Pacientë të trajtuar në shërbimin spitalor

Sasia e realizuar është 331,256 pacientë kundrejt 317,480 të parashikuara, me një kosto prej  93,673 lekë/pacientë.
Gjatë vitit 2025, buxheti për shërbimin spitalor është rritur me 2,581,100 mijë lekë, duke arritur vlerën 36,856,990 mijë lekë, nga 34,275,890 mijë lekë që ishte në fillim të vitit.
· Pacientë të trajtuar në spitalet psikiatrike

Sasia e realizuar është 1,444 pacientë kundrejt 924 të parashikuar me një kosto prej 789,024 lekë/pacient. Devijacioni në këtë produkt qëndron në faktin e shtimit të numrit të punonjësve dhe si rrjedhim dhe fondit të pagave. 

· PËR PAKETAT SPITALORE:

Për paketat spitalore në dhënës privat të shërbimit (spitalet jopublike) u paguan 1,580,071 mijë lekë, nga 1,641,765 mijë lekë e planit vjetor (ose 96%), realizuar më pak nga plani për vlerën 61,694 mijë lekë. Në pagesën vjetore është përfshirë likujdimi i detyrimit nga viti 2024 prej 149,004 mijë lekë (kryesisht janë vlerat e faturave dhjetor 2024).
· Pacientë të trajtuar nga paketat e kardiologjisë dhe kardiokirurgjisë
Sasia e realizuar është 11,628 pacientë kundrejt 10,134 të parashikuar me një kosto prej  118,626 lekë/pacientë. Gjatë vitit 2025 janë trajtuar 1,175 raste më shumë nga një vit më parë.
· Paciente te trajtuar nga paketat e transplanteve renale

Sasia e realizuar është 15 pacientë kundrejt 22 të parashikuar me një kosto prej 1,784,333 lekë/pacientë. Numri i rasteve të trajtuar në vitin 2025 është një më shumë nga një vit më parë.
· Pacientë të trajtuar me katarakte

Sasia e realizuar është 3,794 pacientë kundrejt 4,478 të parashikuar me një kosto prej  23,769 lekë/pacientë.

· Pacientë të trajtuar me radioterapi

Sasia e realizuar është 27,586 pacientë kundrejt 30,983 të parashikuar me një kosto prej  4,948 lekë/pacientë.

· Çifte që përfitojnë nga paketa e fertilitetit

Sasia e realizuar është 127 pacientë me një kosto prej 172,597 lekë/pacientë. 
Një produkt i ri i përfshirë për herë të parë në SUOGJ “Koço Gliozheni” gjatë vitit 2024, duke ofruar kështu falas procesin e riprodhimit mjekësor të asistuar në institucionet shëndetësore publike.  Përqindja e suksesit deri më sot ka qënë 46%. Gjatë vitit 2025 kanë lindur 13 beba në  Q.R.M.A. “Koço Gliozheni”, Tiranë.
· Pacientë me sindromën doën
Sasia e realizuar është 35 analiza, e realizuar në fund të vitit 2025, me një kosto prej 172,800 lekë/analizë.

· Për kontratën koncensionare e ofrimit të shërbimit të laboratorëve (Ekzaminime laboratorike).

Kontrata koncensionare e ofrimit të shërbimit të laboratorëve.

Pagesa e shërbimeve të përfituara nga kjo kontratë paguhet nga spitalet.

Ecuria e shërbimit (të dhëna operative):

· Plani vjetor i pagesave




1,900,000 mijë lekë

· Paguar nga spitalet, nga buxheti i çelur nga Fondi

1,893,575 mijë lekë

Nga shërbimet spitalore ka patur kërkesa të vazhdueshme për rritjen e tavaneve mujore të buxhetit lidhur me këtë kontratë.
Janë ofruar 5,011,819 ekzaminime gjatë vitit 2025, ose 271,458 ekzaminime më shumë se e njejta periudhë e vitit 2024, me një kosto prej 297 lekë/ekzaminim.
· Pacientë të trajtuar me dializë

Sasia e realizuar është 212,151 seanca kundrejt 236,663 të parashikuara me një kosto prej   12,790 lekë/seancë. Gjatë vitit 2025 janë realizuar 6,518 seanca më shumë nga një vit më parë.
· Për financimin e shërbimeve të hemodializës. 

Ky shërbim financohet në tre drejtime, duke pasur një realizim fondesh si më poshtë:

· Spitalet Publike (QSUT)

102,344 mijë lekë


· Me PPP (në spitalet Shkodër, Lezhë, Elbasan, Korçë, Vlorë), të cilët financohen çdo muaj, jo më pak se numri i seancave sipas projeksionit të përcaktuar në kontratë, por për numrin e seancave të realizuara, në rajonet ku tejkalohet projeksioni.

· Pagesat për periudhën

843,243 mijë lekë




· Spitalet Private


1,554,701 mijë lekë

Pagesat për këtë shërbim janë realizuar 97% e planit vjetor, më pak nga plani për vlerën 28,022 mijë lekë.

Krahasuar me vitin e mëparshëm, financimi i shërbimit të dializës u rrit për vlerën 39,639  mijë lekë, ose 2.4% më shumë.

· Për financimin e shërbimeve të sterilizimit

· Plani vjetor  2025





1,900,000 mijë lekë
· Pagesat për periudhën (përfshirë detyrime dhjetor 2024)  
1,899,982 mijë lekë
Gjatë vitit 2025, janë realizuar 67,126 ndërhyrje ose 1,624 ndërhyrje më shumë nga e njëjta periudhë e vitit të kaluar. Për 4,126 ndërhyrje, është zbatuar kushti i kontratës për ulje me 25% të vlerës së ndërhyrjes, me  një vlerë totale të uljes së faturimit të shërbimit prej 28,754 mijë lekë. Faturimi në total për vitin 2025 arrin 1,882 milionë lekë.

· Pacientë të trajtuar në QKMZHF

Sasia e realizuar është 415 pacientë kundrejt 450 të parashikuar, me një kosto prej 238,356 lekë/pacientë. 

· Barna dhe Pajisje Mjekësore të regjistruara

Sasia e realizuar është 4,645 barna dhe pajisje mjekësore të regjistruara kundrejt 3,680 të parashikuar me një kosto prej 33,584 lekë/ barna dhe pajisje mjekësore të rregjistruara.

Për realizimin e OBJEKTIVIT TË DYTË, gjatë vitit 2025, shërben ky produkt:

· Raste të trajtuara nga njësitë e urgjencës mjekësore

Sasia e realizuar është 143,437 raste kundrejt 120,000 të parashikuara me një kosto prej 2,090 lekë/ rast.
IV. PROGRAMI 07450- SHËRBIME TË SHËNDETIT PUBLIK
Shërbimi i shëndetit publik ofrohet nëpërmjet programeve kombëtare të imunizimit, TBC, HIV/AIDS dhe IST, të survejancës epidemilogjike dhe ndjekjes së sëmundshmërisë infektive (sëmundshmërisë kronike me pasoja në shëndet publik të ndikuara nga kushtet e mjedisit) si dhe të programeve të sigurisë ushqimore, kontrollit të ujit të pijshëm dhe shëndetit riprodhues.

Objektivat e tjerë të këtij programi janë:

· Sigurimi i qëndrueshmërisë së mbulesës vaksinale për vaksinat e kalendarit të vaksinimit në masën mbi  95%;
· Mbulim me inspektime nga Inspektoratet Shëndetësore sipas standarteve respektive;
· Reduktimi i numrit të shpërthimeve epidemike;
· Depistimi i rreth 5,450 grave për kancerin e gjirit dhe 11,500 grave për kancerin e qafës së mitrës.
Realizimi i shpenzimeve për vitin 2025 për këtë program përbën 5.4% të totalit të shpenzimeve të kësaj ministrie. 
Krahasuar me planin vjetor sipas zërave kryesore rezulton si më poshtë:

Shpenzime korente
98.9%
Shpenzime kapitale
84.8%
Për arritjen e OBJEKTIVIT TË II-TË , gjatë vitit 2025, shërbejnë këto produkte:
· Fëmijë të vaksinuar 0-18

Sasia e realizuar është 200,000 fëmijë kundrejt 190,000 të parashikuar, me një kosto prej 958 lekë/fëmijë.
· Persona të vaksinuar me vaksinën e gripit sezonal

Sasia e realizuar është 224,545 persona kundrejt 250,000 të parashikuar me një kosto prej 485 lekë/person. 

Për arritjen e OBJEKTIVIT TË II-TË, gjatë vitit 2025, shërbejnë produktet:

· Kontrolle dhe inspektime te kryera nga inspektoratet

Sasia e realizuar është 24,513 inspektime kundrejt 20,000 të parashikuar me një kosto prej 20,769 lekë/inspektim.

· Inspektime të kryera nga Operatori Kujdesit Shëndetësor në Spitale, Njësi Vendore të Kujdesit Shëndetësor dhe Qendra Shëndetësore

Sasia e realizuar është 200 inspektime kundrejt 900 të parashikuar me një kosto prej 1,553,400 lekë/inspektim.

Për arritjen e OBJEKTIVIT TË III-TË, gjatë vitit 2025, shërben produkti:

· Numër kontrollesh për situatat epidemiologjike

Sasia e realizuar është 3,006 kontrolle kundrejt 4,650 të parashikuar me një kosto prej 970,281 lekë/kontroll.

· Institucione shëndetësore dhe shoqërore të akredituara

Sasia e realizuar është 82 institucione kundrejt 60 të parashikuara me një kosto prej 563,992 lekë/akreditim.

Gjatë vitit 2024 është çelur produkti “Subjekte të licensuara dhe të lejuara për kultivimin e bimës së Cannabis-it për qëllime mjekësore dhe industriale”, i cili përfaqëson aktivitetin e Agjencisë Kombëtare të Kontrollit të CANNABIS-it, me një realizim 81,272 mijë lekë. Për këtë institucion nuk mund të kemi ende sasi faktike, do të nisim ta parashikojmë sapo të nisë liçensimi i subjekteve të para.

Për arritjen e OBJEKTIVIT TË IV-RT, gjatë vitit 2025 shërbejnë këto produkte:

· Gra të depistuara për kancerin e gjirit

Sasia e realizuar është 4,736 gra kundrejt 5,500 të parashikuara, me një kosto prej 2,111 lekë/rast.

· Gra të depistuara për kancerin e qafës së mitrës

Sasia e realizuar është 11,920 gra kundrejt 11,500 të parashikuara, me një kosto prej 1,514 lekë/rast.

V. PROGRAMI 10430– PËRKUJDESI SOCIAL
Ky program mbështetet nëpërmjet pagesave në cash dhe shërbimeve sociale, familjet në nevojë dhe individët me aftësi të kufizuara, të cilët nuk mund të sigurojnë plotësimin e nevojave bazë jetike, zhvillimin e aftësive dhe mundësive personale për shkak të aftësive dhe mundësive të kufizuara social ekonomike.

Objektivat kryesore të këtij programi janë:
· Reformimi i programit të përkujdesit social në tre shtyllat kryesore të tij: NE, PAK dhe shërbimet sociale;
· Riintegrimi social ekonomik i grupeve të margjinalizuara;
· Përfshirja e barabartë sociale dhe ekonomike e burrave dhe grave, fëmijëve dhe grupeve të margjinalizuara.
Realizimi i shpenzimeve për vitin 2025 për këtë program përbën 34.7% të totalit të shpenzimeve të kësaj ministrie. 
Krahasuar me planin vjetor sipas zërave kryesore rezulton si më poshtë:

Shpenzime korente
99.2%
Shpenzime kapitale
72.3%
Për arritjen e OBJEKTIVIT TË II-TË , gjatë vitit 2025, shërbejnë këto produkte:

· Buxheti për NE për vitin 2025 është 5,392,720 mijë lekë, ndërkohë realizimi është në vlerën 5,309,265 mijë lekë.
Fonde këto që mbuluan pagesat e 47,800 familje në skemën e NE dhe 2,831 individ në kategori të veçanta (sipas mesatares së vitit 2025, e dhënë e marrë nga SHSSH) kundrejt 62,000 familjeve/individëve të parashikuar me një kosto vjetore 112,818 lekë/familje.
· Buxheti për PAK, për vitin 2025 është 18,696,948 mijë lekë, ndërkohë realizimi është në vlerën 18,603,925 mijë lekë, për PAK 76,586 dhe 19,198 kujdestarë (sipas mesatares së vitit 2025, e dhënë e marrë nga SHSSH) kundrejt 92,000 PAK të parashikuar, me një kosto vjetore 194,227 lekë/PAK. 
· Fondet në dispozicion për Bonusin e Bebes për vitin 2025 janë 1,482,355 mijë lekë me një realizim 100%. Fonde këto që mbuluan pagesat për 23,225 fëmijët e lindur gjatë periudhës Janar-Dhjetor, kundrejt 33,000 fëmijëve të parashikuar me një kosto 63,825 lekë/fëmijë.
· Një politikë e re e aplikuar që prej vitit 2023 ishte edhe pagimi i Sigurimeve Shoqërore dhe Shëndetësore për gratë e papuna, me tre apo më shumë fëmijë të moshës deri në 18 vjeç. Fondet në dispozicion për këtë politikë vitin 2025 janë 830,000 mijë lekë, ku realizimi për vitin 2025 ishte 829,350 mijë lekë. Këto fonde mbulojnë pagesat për 7,848 gra, kundrejt 8,000 të parashikuara me një kosto vjetore prej 105,676 lekë/rast.
· Shpenzimet korente për Shërbimin Social Shtetëror dhe 42 institucionet e varësisë së tij të planifikuara vitin 2025 në vlerën 1,358,367 mijë lekë, ndërkohë realizimi për vitin 2025 është 1,347,459 mijë lekë. Këto fonde i shërbejnë rreth 242 përfituesve (gra dhe vajza në qendrat e trajtimit të viktimave të dhunës dhe trafikimit si dhe familjet e trajtuara në qendrën kombëtare tranzitore të emergjencave), si edhe për 369 të moshuarit, 154 foshnjat dhe fëmijët dhe 216 personat me aftësi të kufizuara, që u trajtuan në qendrat rezidenciale dhe ditore të përkujdesit social.

· Vendime gjyqesore per PAK të ekzekutuara

Fondet e planifikuara për pagesën e këtyre vendimeve ishin 382,803 mijë lekë, prej të cilave u realizuan 380,102 lekë. Këto fonde shkuan për të likuiduar 90 vendime, për 52 Bashki, me një kosto prej 422,335 lekë/vendim.
Për arritjen e OBJEKTIVIT TË II-TË, gjatë vitit 2025, shërbejnë këto produkte:

· Shërbime të reja sociale për grupet në nevojë të ofruara nëpërmjet njësive vendore nga financimi i fondit social

Sasia e realizuar është 84 shërbime kundrejt 80 të parashikuar me një kosto prej 4,135,749 lekë/shërbim.

· Persona nga grupet e pafavorizuara të punësuar nga ndërrmarjet sociale

Sasia e realizuar është 27 persona kundrejt 147 të parashikuar me një kosto vjetore prej 503,105 lekë/person. Personave që përfshihen në këtë financimin e këtij produkti u paguhet vlera e plotë e sigurimeve shoqërore dhe shëndetësore mbi pagën minimale në Republikën e Shqipërisë.
VI. PROGRAMI 01190– REHABILITIMI I TË PËRNDJEKURVE POLITIK
Ky program synon integrimin e ish të Përndjekurve Politik nga regjimi komunist në jetën e shoqërisë shqiptare. Nëpërmjet këtij programi kryhen pagesat e dëmshpërblimit të ish dënuarve politik.

Objektivat kryesore të këtij programi janë:

· Ndjekja e çështjeve për Integrimin e ish të Përndjekurve Politik;
· Pagesat e dëmshpërblimit të ish të dënuarve politik;
Realizimi i shpenzimeve për vitin 2025 për këtë program përbën 1% të totalit të shpenzimeve të ministrisë. 
Krahasuar me planin vjetor sipas zërave kryesore rezulton si më poshtë:

Shpenzime korente
99.7%
Për arritjen e OBJEKTIVIT TË II-TË , gjatë vitit 2025 shërben ky produkt:
· Ish të Përndjekur Politik të rehabilituar dhe integruar

Sasia e realizuar është 1,120 raste kundrejt 1,100 të parashikuar me një kosto prej 36,852 lekë/rast.

Për arritjen e OBJEKTIVIT TË II-TË, gjatë vitit 2025 shërben ky produkt:

· Ish të përndjekur (dosje) të kompensuar financiarisht

Sasia e realizuar është 3,269 dosje kundrejt 7,300 të parashikuara me një kosto prej 428,077 lekë/dosje.

V. PROJEKTE KAPITALE

Plani i rishikuar i investimeve të MSHMS për vitin 2025 është: 3,720,733 mijë lekë, 

i ndarë në:

Financim i Brendshëm (FB):   



1,718,133 mijë lekë 
Financim i Huaj (FH): 



            2,110,600 mijë lekë

Realizimi i shpenzimeve kapitale është 80% (për financimin e brendshëm) dhe 115% (për financimin e huaj), ndërkohë totali i realizimit të shpenzimeve kapitale është 99%.
Përmbledhja e shifrave si plan-fakt për vitin 2025 ndarë sipas programeve, paraqitet sa më poshtë vijojnë:
	PROGRAMI
	 Plani i FB               
	 Fakti (FB)           
	 % realiz të planit (fb)            

	01110
	18,614
	18,161
	98%

	07220
	68,123
	48,784
	72%

	07330
	1,206,690
	965,890
	80%

	07450
	284,308
	241,158
	85%

	10430
	140,398
	101,506
	72%

	TOTALI
	1,718,133
	1,375,498
	80%


	PROGRAMI
	 Plani i FH                         
	 Fakti (FH)           
	 % realiz të planit (fh)                                                   

	07220
	108,000
	124,718
	115%

	07330
	2,002,600
	2,295,076
	115%

	TOTALI
	2,110,600
	2,419,794
	115%

	
	
	
	

	PROGRAMI
	 Total FB+FH                         
	 Fakti (FB+FH)  
	 % realizimit të planit 

	01110
	18,164
	18,161
	98%

	07220
	176,123
	173,502
	99%

	07330
	3,209,290
	3,260,966
	102%

	07450
	284,308
	241,158
	85%

	10430
	140,398
	101,506
	72%

	TOTALI
	3,720,733
	3,670,574
	99%


Investime në vijim nga viti 2024:

1. F.V pajisje mjekësore dhe mobilimi për qendra shendetësore, me vlerë kontrate 32,357,170 lekë. Objekt me kontratë të lidhur ne v. 2024, me një vlerë të realizuar për këtë vit prej 27,958,179 lekë. Ndërkohë që vlera e vitit 2025 - detyrim kontraktual 4,399,611 lekë. Realizuar.
2. Rikonstruksion i godinës së vjetër të Neonatologjisë dhe Obstetrikës dhe ndërtim i dy godinave të reja në SUOGJ “Mbretëresha Geraldinë”, me vlerë kontratë 559,674,149 lekë. Realizuar për vitin 2024, vlera prej 190,068,709 lekë. Parashikuar në vitin 2025 vlera 42,560,827 lekë-Realizuar. 

3. Rikonstruksion në Maternitetin nr. 1 Tiranë, faza II-të, me vlerë kontrate 273,553,147 lekë. Realizuar për vitin 2024 vlera prej 29,638,740 lekë. 
Parashikuar për vitin 2025 vlera 105,794,464 lekë. Kanë perfunduar punimet në ndërtesën e Gjinekologjisë dhe në territorin përpara saj. Punimet për ndërtesën e Obstetrikës janë pezulluar përkohësisht. Projekti i ndërtesës monumentale të Obstetrikës është rishikuar dhe miratuar nga AZHT, rifillimi i punimeve bëhet në fillim të vitit 2026.

4. Blerje pajisje të teknologjisë së lartë për spitalet, me vlerë 312,000,000 lekë. Realizuar në vitin 2024 vlera prej 6,905,844 lekë - (13.6%)

Parashikuar në vitin 2025 vlera 110,000,000 lekë. Procedura vijon deri në vitin 2026. 

Janë lidhur 6 kontrata me vlerë totale 52,579,392 lekë.                                                                                    

· 2 kontrata për vitin 2024 me vlerë totale 12,829,392 lekë. Loti 6 me vlerë 5,841,600 lekë është likujduar në vitin 2024, kurse Loti 8 me vlerë 6,987,792 lekë është për tu likujduar në vitin 2025.                                              

· Vlera e parashikuar për vitin 2025 ka lidhje me Lotin 8 me vlerë 6,987,792 lekë (e cila është likujduar), Loti 4 me vlerë 19,008,000 lekë (kontratë e lidhur), Loti 5 me vlerë 6,840,000 lekë (kontratë e lidhur), Loti 7 me vlerë 5,982,000 lekë (kontratë e lidhur), Loti 9 me vlerë 7,920,000 lekë (kontratë e lidhur). Nga kontratat e mësipërme janë likujduar Loti 8 dhe 9. 

·  Loti 1, 2, 3 janë për vitin 2026 (për të 3 lotet janë lidhur marrëveshjet kuadër).

·  Loti i Scan që është për vitin 2025 dhe 2026 është shpallur fituesi përfundimtar. Për vitin 2025 është lidhur kontrata dhe është në proces lëvrimi i mallit.

5. Rikonstruksion i godinës qendrore Spitali Gjirokastër, me vlerë kontratë 419,477,184 lekë. Realizuar në vitin 2024 vlera prej 24,240,048 lekë. Parashikuar në vitin 2025 vlera 193,874,124 (100%). Punimet vijojnë deri në vitin 2027, ndërkohë që realizimi faktik i punimeve është në masën 62%.

6. Rikonstruksioni i shtëpizave të mbështetura në Spitalin Psikiatrik Vlorë, me vlerë kontrate 175,306,066 lekë. Realizuar në vitin 2024 vlera prej 117,153,576 lekë. (100%) Realizuar për vitin 2025 vlera 66,662,655 lekë. (100%) 

7. Pajisje për shtëpizat e mbështetura në Spitalin Psikiatrik Vlorë, me vlerë kontrate 49,800,000 lekë. Realizuar në vitin 2024 vlera prej 19,799,400 lekë - (31.5%) Realizuar për vitin 2025 vlera 9,451,199 lekë. (100%)
8. Ndërtimi i rrugës së aksesit midis godinave të Spitalit Psikiatrik Vlorë, me vlerë kontrate 5,364,000 lekë. Realizuar në vitin 2024 vlera prej 1,072,800 lekë. (91.8%)

Realizuar për vitin 2025 vlera 3,939,552 lekë. (92%)
9. Ndërtim i godinës së re të laboratorëve të ISHP, me vlerë kontrate 403,151,920 lekë. Realizuar në vitin 2024 vlera prej 208,800,000 lekë. (100%) Parashikuar në vitin 2025 vlera 223,941,625.59 lekë. (100%)
10.  Projekt-preventiva për rikonstruksionin e  qsh-ve dhe poliklinikave egzistuese si dhe ndërtimin e objekteve të reja (qsh dhe poliklinika). Parashikuar për vitin 2025 vlera 20,000,000 lekë. UPT është institucioni që po realizon projekt-preventivave për 106 QSH/Amb. Po verifikohen preventivat e sjellë nga UPT, pas sugjerimeve tona. 
Investime të reja për vitin 2025:

11. Blerje automjete për institucionet shëndetësore, me fond të planifikuar për vitin 2025 12,300,000 lekë. (100%) 
12. F.V pajisje mobilimi per aparatin e MSHMS, me fond të planifikuar për vitin 2025 2,113,040 lekë dhe realizim 1,934,640 lekë. (92%)
13. F.V Pajisje kondicionimi për aparatin e MSHMS, me fond të planifikuar për vitin 2025 1,200,000 lekë dhe realizim prej 1,056,000 lekë. (88%)
14. F.V ashensori në godinen e poliklinikës së Spitalit Fier, me fond të planifikuar dhe realizim për vitin 2025 prej 4,455,009 lekë. (100%) 
15. Rikonstruksion i Maternitetit Fier për Spitalin Fier, me fond limit 188,761,000 lekë. Parashikuar në vitin 2025 vlera 45,000,000 lekë, realizuar 42,221,293 lekë (94%) Procedura vijon deri në vitin 2027. Është lidhur kontrata dhe kanë nisur punimet prej Tetorit 2025.    

16. Rikonstruksion i godinës së Maternitetit të Sp. Shkodër, me fond limit 443,876,167 lekë. Parashikuar në vitin 2025 vlera 80,648,073 lekë. Procedura vijon deri në vitin 2027. Kontatë e lidhur, por vendimi i AZHT ka dalë me kusht: leja jepet pas plotesimit të dokumnetacionit, të cilat janë plotesuar nga projektuesi. AZHT është duke verifikuar pronën e spitalit. Jemi në pritje të procedurës që do të vijoj me tej. 

17. Pajisje për Maternitetin Geraldinë, me fond të planifikuar 36,637,759 lekë, realizuar 36,580,723 lekë. (100%)
18. Rikonstruksion i disa pavioneve të Spitali Berat, me fond të planifikuar 175,000,000 lekë. - Parashikuar në vitin 2025 vlera 35,000,000 lekë. (100%) Kontrata vijon deri në vitin 2027, ndërkohë që punimet kanë nisur në datë 15.10.2025. 

19. Rikonstruksion i taracës së spitalit Onkologjik në QSUT, me vlerë kontrate 5,526,203 lekë. - (0%)
20. Rikonstruksion i godinës së djegie-plastikës në QSUNT, me fond të planifikuar  627,502,670 lekë - (0%) Parashikuar në vitin 2025 vlera 80,000,534 lekë, realizuar tërësisht. Kontrata vijon deri në vitin 2027, punimet kanë filluar në datën 30.09.2025.

21. F.V pajisje teknologjike për pavionin e të sëmurëve kronike-burra në Spitalin Psikiatrik Vlorë, me fond të planifikuar për vitin 2025 prej 15,411,400 lekë, realizuar 14,424,120 lekë. - (93.6%)
22. Rikontruksion i Shërbimit të Patologjisë Spitali Vlorë, me fond të planifikuar 163,728,340 lekë. Pashikuar në vitin 2025 vlera 32,745,668 lekë, realizuar 12,665,158 lekë (39%) Kontrata vijon deri në vitin 2026.

23. Ndërtim i godinës së re të back-up të QKUM, me fond të planifikuar 144,029,878 lekë – vlera e kontratës 120,000,000 lekë. Parashikuar në vitin 2025 vlera 80,000,000 lekë, realizuar vlera 46,420,029 lekë. (58%) Kontrata vijon deri në vitin 2026,  ndërkohë punimet kanë nisur në datën 04.09.2025.
24. Rikonstruksion i Qendrës Spitalore Rajonale Shefqet Ndroqi, Njësia Kavajë, me fond të planifikuar për vitin 2025 prej 25,000,000 lekë. (100%) 

25. F.V pajisje mjekësore për institucionet shëndetësore. Kontratat janë në vlerën 41,886,360 lekë. Realizimi është në masën 0%, për shkak të afateve të parashikuara në kontratë për funizimin dhe instalimin e pajisjeve, të cilat janë përtej vitit 2025.
26. Blerje pajisje për Drejtorinë e Mbrojtjes nga Rrezatimet për ISHP, me fond të planifikuar për vitin 2025 prej 5,000,000 lekë - (0%) Kontratë e lidhur. Realizuar lëvrimi i mallit, por nuk arrit të financohej për shkak të mosmarrjes në dorëzim të mallit.        

27. Ndërhyrje në qendrën polivalente Poliçan, me fond të planifikuar 170,000,000 lekë. Realizuar në vitin 2025 vlera 95,291,545 lekë. (48.8%) Në proces zbatimi i punimeve.

28. Ndërhyrje në shtëpinë e të moshuarve Libohovë me vlerë kontrate 3,520,000 lekë - (37.7%) Punimet kanë përfunduar, në proces marrja në dorëzim e objektit. 
29. Pajisje për institucionet e përkujdesit social, me fond të planifikuar për vitin 2025 4,362,014 lekë - (0%).
30. Ndërtimi i disa godinave të reja për Spitali Psikiatrik Elbasan, parashikuar ne vitin 2025 fondi 86,724,466 lekë - (39.4%) Është lidhur kontrata, zbardhur leja e ndërtimit, punimet kanë nisur në 01.09.2025.

31.  Pajisje kompjuterike për ISHP, parashikuar në vitin 2025 fondi 477,558 lekë, detyrim nga vitin 2024- (100%) 
32. Blerje Pajisje për laboratorin NJVKSH Tiranë, parashikuar në vitin 2025 fondi prej 72,900 lekë - (100%) Detyrim nga viti 2024.
33. Pagesë TVSH/detyrim doganor të materialeve mjekësore të dhuruara nga UNICEF në kuadër të marrëveshjeve të bashkëpunimit, parashikuar në vitin 2025 fondi 770,000 lekë, realizuar 715,215 lekë - (92.9%).
34. Tvsh & detyrim doganor për projektin e Cooperacionit Zviceran- Grant, me fond të planifikuar për vitin 2025, prej 27,000,000 lekë, realizuar 26,999,951 lekë -(100%)
35. TVSH & Det. Dog. për ndërtimin e QSh & Amb, me fond të planifikuar për vitin 2025 5,353,000 lekë,  realizuar 5,175,313 lekë- (97%)
36. TVSH për 5 poliklinikat, me fond të planifikuar 3,513,711 lekë. - (100%)
37. TVSH shkolla për shëndetin, me fond të planifikuar për vitin 2025 prej 7,726,930 lekë – (100%)
38. TVSH për asistencës teknike për projektin Përfshirja Sociale II, fond i planifikuar 1,220,000 lekë, realizuar 1,199,878 lekë. (98%)

39. F.V pajisje elektronike për njësinë e koordinimit të QKUM, me vlerë 13,000,000 lekë. Realizuar 600,000 lekë (5%)
40. F. V. pajisje për fazën e parë të ndërhyrjeve në SUOGJ Mbreteresha Geraldinë, me vlerë 100,000,000 lekë (0%). Është publikuar nga OBP në datë 06.10.2025, ofertat janë hapur në datën 06.11.2025.
41. F.V pajisje mobilimi për zyrat e OSHKSH qendrore, me vlerë 1,083,422 lekë, realizuar 600,000 lekë. (55%)

VI. PËRFUNDIME
Ministria e Shëndetësisë dhe Mirëqenies Sociale referuar sa më sipër rezulton me një realizim në nivelin mbi 99.4% të fondeve të akorduara, i cili është një realizim shumë i lartë i shpenzimeve buxhetore.
Treguesit e monitorimit të MSHMS janë të publikuara në linkun më poshtë:

https://shendetesia.gov.al/https-shendetesia-gov-al-tabelat-e-raportimit-per-intervalet-kohore-3-muaj-9-muaj-dhe-vjetore-si-dhe-relacionet-perkatese/[image: image1.png]

